	

VILLABONAKO UDALA

AYUNTAMIENTO DE VILLABONA

(GIPUZKOA)
	



	ONDASUN HIGIEZINEN GAINEKO ZERGAREN KUOTAK ZEHAZTEKO OINARRIZKO ELEMENTUEN ORDENANTZA FISKAL ARAUTZAILEA

	

	I. XEDAPEN OROKORRAK

1. 
Artikulua

Udal honek, Ondasun Higiezinen gaineko Zergari buruzko uztailaren 5eko 12/1989 Foru Araueko 14.3 artikuluak ematen dion zilegidura erabiliz, 4/2003 martxoaren 19ko Foru Arauaren bidez aldatutako udal zergak ordaintzeko sistemari lotuta, ondorengo artikuluan ezarritako terminoetan finkatzen du Zerga honen karga tasa.

II. KARGA TASA
2. 
Artikulua
1. Hiri Ondasunei aplikagarri zaien Ondasun Higiezinen gaineko Zergaren karga tasa I. ERANSKINEAN adierazten den ehuneko hainbestean geratuko da finkatua.

2.
Landa ondasunei aplikagarri zaien Ondasuen Higiezinen gaineko Zergaren karga tasas, I. ERANSKINEAN adierazten dan ehuneko hainbestean geratzen da finkatua.

III. OINARRI ZERGAGARRIA ETA KUOTAK

3.
Artikulua
1.
Hiri Ondasunei aplikatutako Ondasun Higiezinen gaineko Zergaren Oinarri Zergagarria, ondasun horien balio katastrala izango da.

2.
Landa Ondasuen aplikagarri den Ondasun Higiezinen gaineko Zergaren Oinarri Zergagarria, erregelamenduz onartutako balio katastrala izango da.

3.
Zerga honetako kuotaren zehaztapena, aurreko ataletan adierazitako Oinarri Zergagarriei bakoitzari dagozkion karga tasak aplikatuz lortuko da, Ordenantza honetako 2. Artikuluan finkatzen delarik.

IV.
HOBARIAK
4. 
Artikulua
Ondorengo hobariak ezartzen dira :

1.
Zerga kuota osoaren %50eko hobaria, beti ere interesatuek obrei ekin aurretik hala eskatzen badute, honako ondasun higiezinen kasuan: Obra berrikoak nahiz haiekin parekagarri diren eraberritzekoak, urbanizazio, eraikuntza eta sustapen inmobiliarioko enpresek egiten duten jardueraren xede direnean eta haien ibilgetuaren artean ageri ez direnean.


Hobari hau aplikatzeko epea obrak hasi ondorengo zergalditik horiek amaitu ondorengo zergaldira bitartekoa izango da, eta beti ere denbora horretan urbanizazio edo eraikuntza lanak benetan egiten badira. Epe horrek ezingo ditu inoiz hiru zergaldi gainditu.


Hobari hau interesatuak eskatu beharko du eta honako baldintzak hauek bete dituela egiaztatu beharko du agiri bidez :

a) 
Dagokion urbanizazio edo eraikuntza obren hasiera-egunaren egiaztapena.

b) 
Jarduera Ekonomikoen gaineko Zergan alta eman izanaren kopia edo, hala badagokio, azken ordainagiriaren kopia.
2.
Jarraian adieraziko diren ehuneko eta mugen hobaria, aplikagarri den zerga-aldiaren datan familia ugarietako titular diren subjetu pasiboen alde, familiaren ohiko etxebizitza den higiezinari dagokionean.

Hobaria familia ugariko titular baldintza mantentzen den zerga-alditan aplikatuko da, ondorengo kopuru eta mugekin:

Kategoria Orokorra:

a) Hiru seme-alabakoa edo berdindua, zergaren kuota osoaren %60a.

b) Lau seme-alabakoa edo berdindua, zergaren kuota osoaren %70a.

c) Bost seme-alabakoa edo berdindua, zergaren kuota osoaren %80a.


Hobaria interesatuak eskatuta emango da eta eskariarekin batera agiri hauek aurkeztuko dira :

a) Idatzia/eskaria: ondasun higiezina identifikatuko da.

b) Eskatzailearen NANaren fotokopia.

c) Familia Liburuaren fotokopia konpultsatua.

Hobaria ofizioz iraungiko da subjektu pasiboak familia ugariko titular izateari edo lehen aipatu baldintzak betetzeari uzten dion hurrengo urtean edo arestian aipatu direnetako baldintzaren bat betetzen ez denean.


Era berean, subjetu pasiboak hobari honen eraginetarako gertatzen diren aldaketak jakinarazi beharko ditu. Hobari hau eskuratzeko baldintzak beteko ez balira, egindako hobariaren ondorioz sartu ez den zerga-zatia ordaindu beharko da, berandutzako interesekin batera.

Hobari honen emakidaren eragina eskaera egin den eguna kontuan hartuta hurrengo ekitaldian hasiko da, eta ezin izango du atzera-eraginik izan.


3.
Kuota osoaren %50eko hobaria babes ofizialeko etxebizitza berrientzat eta horiei lotuta dauden garaje eta trastelekuentzat, dela proiektuan del erregistroan, 3 urteko epean, behin-betiko klasifikazioa eman ondorengo urtetik kontatuta.


Hobari hau aplikatzeko, interesatuak eskaera egin beharko du. Eskaera 3 urteko zerga-aldia amaitu baino lehen egin beharko da eta, hala badagokio, eskaera egin ondorengo zerga-alditik aplikatuko da.


Hobari-eskaerarekin batera, babes ofizialeko etxebizitzaren Behin-betiko Kalifikazioaren fotokopia konpultsatuaren fotocopia aurkeztu beharko da.

4. Eguzkitik eratorritako energia termikoki edo elektrikoki aprobetxatzeko sistemak ipini dituzten ondasun higiezinei zergaren kuota osoaren %25eko hobaria, beti ere obra horiek borondatez egiten badira, hau da, indarreko araudiak aginduta egin ez baidra. Hobari honen aplikazioa beroa sortzeko instalazioek administrazio eskudunak emandako dagokion homologazioa edukitzeari baldintzatuko zaio.

 Aurkeztu beharko da: administrazio eskudunak instalazioak homologatzeko emandako agiriaren fotokopia konpultsatua.

5.
Artikulu honetako 2 eta 3 ataletan araututako hobariak ez dira bateragarriak. Subjektu pasibo berak hobari bat baino gehiagorako eskubidea badu, bakarra aukeratu beharko du.


Hala ez badu egiten, Udal Administrazioak berak aplikatuko du bere ustez subjektu pasiboarentzat onuragarriena dena.

V. ERREKARGUAK
5.
Artikulua
Ondasun higiezinek etxebizitza erabilera dutenean eta, erregelamenduz finkatuko diren baldintzak betetzeagatik, modu iraunkorrean hutsik daudenean, %50errekargu bat ezartzen da zerga kuota likidoaren gainean (OHZ). Errekargu hori, zerga honen subjektu pasiboei exijituko zaiena eta, paragrafo honetan aurreikusita ez dagoen guztian zergaren xedapen erregulatzaileen arabera arautuko dena, abenduaren 31n sortuko da, eta udalak urteko likidatuko du ondasun higiezina hutsik dagoela behin egiaztatu ondoren. Likidazioa egoera hori aitortzen duen egintza administratiboarekin batera egingo da.

Errekargua goian aipatutako reglamentua onartzeari baldintzatuta gelditzen da.

VI. KUDEAKETARAKO ARAUDIA
6.
Artikulua
1.
Zerga honen kudeaketa, kitapen, dirubilketa eta ikuskapen ahalmenak Gipuzkoako Foru Aldundian delegatu ahal izango dira, Udalbatza Osoak zehaztutako termino, edukin eta norainokoetan, horretarako dagokion hitzarmena sinatuz.

2
Hartzen den udal-erabakia G.A.O.n argitaratuko da.
AZKEN XEDAPENA
Transkribatutako Ordenantza Fiskala 1989ko urriaren 11n egindako osoko bilkuran onartu zituen Udalak, eta 1990eko urtarrilaren 1ean sartuko da indarrean, aplikatzen jarraituko delarik aldatzea edo indargabetzea erabakitzen ez den bitartean. 

